
ISD 2021
Mintzaira-jarduera: ikerketak eta praktika didaktikoak
mundu eleaniztunean
Donostia-San Sebastian, 2021eko uztailaren 5, 6 eta 7

BIGARREN ZIRKULARRA
(2020ko azaroa)

Denok ondo izango zaretelakoan, kongresuaren bigarren zirkularra helarazten dizuegu.
Gure ilusioa 2021eko kongresua aurrez aurre Donostian egitea baldin bada ere,
lehendabiziko zirkularra bidali genuenetik hona Covid-19ak eragindako pandemiaren
bilakaerak ez du hobera egin, horregatik zuhurrena deritzogu egokitzapen batzuk
egiteari.

Alde batetik, jakin ezazue modalitate hibridoan egiteko aukera aztertzen ari garela; hau
da, aldi berean aurrez aurre eta online izan dadin. Horrek esan nahi du Donostiara
joateko aukera duenak aurrez aurre egongo dela kongresuko saioetan eta bertaratzeko
aukerarik ez duenak edo nahiago duenak, aldiz, kongresuan online parte hartzeko aukera
izango duela. Aurrerago emango dizkizuegu xehetasun gehiago.

Bitartean, komunikazioak aurkezteko, online aukera berri hori kontuan hartuta,
proposamenak aurkezteko epea zabaldu dugu azaroaren 30era arte.



ARDATZ TEMATIKOAK

Kongresua hizkuntza gutxituei eta hizkuntza-aniztasunari arreta berezia (baina ez
esklusiboa) eskaintzen dioten lau ardatzen inguruan egituratzen da.

1. ardatza: Teoriak eta epistemologiak

Ardatz honetan hizkuntzalaritza orokorreko ekarpenak sartzen dira. Hain zuzen ere,
ISDtik abiatuta mintzaira-jardueraren ikerketaren kontzeptualizazioan sakontzeko
aukera ematen duten ekarpenak: hizkuntza eta gizartea, gramatika eta testua, hizkuntza
eta hizkuntzen arteko harremanak, hizkuntza-aniztasuna, testua eta testu-generoak,
diskurtso motak, testuaren egitura/arkitektura, hizkuntzen didaktika zientzia autonomo
bezala eta bere izaera sozio-politikoa, hizkuntza eta garapen psikologikoa...

2. ardatza: Hizkuntzaren ikaskuntza eta garapena

Ardatz honek, psikologia ebolutiboaren ikuspegitik, testuinguru eleaniztunetan (jadanik
ez dagoelako guztiz elebakarra den testuingururik) hizkuntzen garapena eta ikaskuntza
barne hartzen ditu, besteak beste aipa daitezke: lehen eta bigarren hizkuntzei lotutakoa,
hizkuntza gutxituak, tokian tokikoak, nazionalak, atzerrikoak, atzerritarrenak..., eta
baita ohiko eta ez-ohiko garapena ere (hizkuntza-arazoak, eta abar).

Ardatz honetan interesgune da gramatikaren eta diskurtsoaren ezagutzarekiko ikasleen
ikaskuntza-prozesuen identifikazioa, hala nola, garapenaren analisirako psikolinguistikan
eta hizkuntzen didaktikaren arloan egiten diren azterketen eta erabiltzen diren
metodologien transposizio posibleak irakaskuntzari begira.

3. ardatza: Interbentzioa eta praktika (sozio-diskurtsibo) didaktikoak

Hirugarren ardatzak hizkuntzen didaktika du ardatz. Gure ustez, ISDaren ekarpen
gehienak ikaslea ardatz duten irakaskuntza-praktikak hobetzeko moduak bilatzera
bideratu dira: irakaskuntza maila desberdinei dagozkien curriculumak eta materialak
programatzea eta lantzea; ikasitako edukiez jabetzeko eraginkortasuna bermatzen
duten gailu didaktikoak garatzea; mintzaira-jardueraren edukiak ahozko eta idatzizko
komunikazio-sistema gisa tratatzea, gogoeta metalinguistiko gisa, literatura-kultura
gisa, eta hizkuntza-aniztasunarekiko eta hizkuntza gutxituekiko sentsibilitate gisa.

Gaitasun eleaniztunak garatzeko hainbat estrategia eta dispositibo ere sartzen dira
ardatz honetan: murgilketa bigarren hizkuntzan, transferentzia interlinguistikoa,
translanguaginga, multimodalitatea, informatika-baliabideak eta, azken finean,
ingeniaritza didaktikoari ekarpena egiten dioten hainbat planteamendu, irakaskuntza
eleanitzean zein lehen hizkuntzaren edo bigarren hizkuntzaren irakaskuntzan
erabilgarriak direnak.



4. ardatza: Mintzaira-jarduera irakasleen prestakuntzan

Ardatz honetan sartzen dira irakasleen prestakuntzarekin lotutako ikasketak, bai
hasierakoari eta baita etengabeko prestakuntzari dagokiona ere. Gaia hainbat
ikuspegitatik landu daiteke: eskola-testuinguruan garatzen den irakaskuntza-jardueraren
azterketa; keinu profesional espezifikoen ezaugarritzea; irakaskuntza-praktikak eta
irakasleek beren lanen gainean dituzten irudikapenak aztertzeko tresnak;
autokonfrontazioa, galdetegiak, elkarrizketak, ekintza-figurak eta abar.

Gainera, hizkuntza gutxituak eta atzerriko hizkuntzak irakasten, helduei hizkuntza
irakasten, alfabetatzen eta literaritatea garatzen, espezialitateko hizkuntzetan, goi-
mailako hezkuntzaren barruko hizkuntzen esparruan, hezkuntza-testuinguru elebi-
eleaniztunetan, etorkin-jatorriko populazioetan eta abarretan lan egiten duten
irakasleen prestakuntzarako azterlanak eta tresnak gogoan hartzen dira.

Ardatz honetan, halaber, ISDaren tradizioan izan diren beste lan mota batzuk ere sartzen
dira, esate baterako, mintzaira-jardueraren azterketa lanbide jakinetan.



PROPOSAMENAK BIDALTZEA

Ekarpen mota hauek aurkeztu ahal izango dira:

* Aurrez aurre egiteko ahozko komunikazioak (20 minutuko aurkezpenak eta 10
minutuko eztabaida).
e Online eta modu sinkronikoan egiteko ahozko komunikazioak (20 minutuko
aurkezpenak eta 10 minutuko eztabaida).
* Online aldez aurretik grabatutako komunikazioak (15 minutuko aurkezpenak).
e 2 orduko sinposioa, hiru komunikazio koordinaturekin. Proposamena online edo
aurrez aurreko modalitaterako egiten den zehaztu beharko da.
* Posterrak:
O Paperean, aurrez aurreko saioetan aurkezteko. (Aurrerago bidaliko dira
xehetasunak)
0 Aldez aurretik grabatutako onlineko aurkezpen laburrak (10 minutu).

Proposamenek biltzarreko lau ardatzetako gai bati heldu behar diote nahitaez, eta
gaztelaniaz, euskaraz, frantsesez, portugesez edo ingelesez idatzita egon daitezke.

Proposamenetan garbi adierazi beharko da zein den aukeratutako modalitatea. Nolanahi
ere egoeraren bilakaeraren arabera, antolatzaileek aldaketak edo egokitzapenak bidera
ditzakete.

Proposamenak helbide honetara bidaliko dira: comunicaciones@uik.eus

Mezuaren gaian honako erreferentzia hau adierazi beharko da: 0o5-21 Ainhoa Urbieta

Proposamenen formatua
Proposamen guztiak word formatuan aurkeztu behar dira (.doc edo .docx).

Komunikazio- eta poster-proposamenek honako hauek jaso behar dituzte: egilearen edo
egileen abizena, izena eta datu instituzionalak, komunikazioaren edo posterraren
izenburua, zein ardatz tematikotan inskribatzen den, laburpen bat eta bibliografia
laburra. Laburpenak, erreferentziekin batera, ez ditu, guztira, sooo karaktere baino
gehiago izan behar (espazioak barne). Aurrerago, posterrak egiteko eredua eskainiko da.

Sinposioak komunikazio koordinatuko saioak dira, eta hiru aurkezpen eta eztabaida bat
barne hartzen dituzte. Koordinatzaile bat izan behar dute, sinposioaren barne-
antolaketaz eta proposamena bidaltzeaz arduratuko dena. Sinposio-proposamenak
dokumentu bakarrean aurkeztuko dira, gehienez 20.000 karakterekoa (espazioak barne),
eta honako hauek jasoko ditu: sinposioaren izenburua eta deskribapen orokorra, egileen
izenak eta haien datu instituzionalak, sinposioa inskribatzen den ardatz tematikoa eta
gorago aipatutako arauen arabera idatzitako hiru komunikazio-proposamenak.

Proposamenen ebaluazio anonimoa egiteko, bi bertsio bidaliko dira kasu guztietan: bata,
gorago eskatzen diren datu guztiekin, eta, bestea, anonimoa, egilearen/egileen izena ez
datuak agertzen ez dituena.



GARRANTZIZKO DATAK

* Proposamenak bidaltzeko azken eguna: 2020ko azaroaren 30a.
e Batzorde zientifikoaren erantzuna: 2021eko otsailaren 1a.

Informazioa eskuragarri egongo da helbide honetan:
https://www.ehu.eus/eu/web/mho-unesco-katedra/isd2021

